
1.
Машғулот давомийлиги
135 минут.

2.
Мавзу: «Вирусли гепатитлар ва гепатоз.

3.
Мавзуни асослаш:  Талабаларни касбий тайёрлаш тизимида жигар касалликларини морфологик жиҳатдан ўрганишнинг муҳимлиги оғир асоратларга, ҳатто ўлимга ҳам олиб келиши мумкин бўлган жигарнинг вирусли гепатит В, С, Д ва гепатоз касалликларининг клиник симптомларини тўғри талқин қилиш, уларнинг морфологик ўзгаришларини билиб олишга узвий боғлиқдир.

4.
Машғулот мақсадлари:

4.1.
Таълимий мақсади: Вирусли гепатитлар, алкоголли гепатит  ва гепатоз касалликларининг келиб чиқиш сабабларини, патогенезини ва ривожланиш механизмларини ўрганиш.

- вирусли гепатитларнинг ўзига хос макроскопик ва микроскопик белгиларини билиб олиш.

- вирусли гепатитлар қандай оғир асоратларга олиб келишини ва касаллар нимадан ўлиши мумкинлигини тушиниб олиш.

- жигарда қандай патологик ўзгаришлар борлигини жигар тузилишига ва ҳужайраларининг таркибига қараб билиб олиш.

- вирусли гепатитларнинг ривожланиш сабабларини ва патогенезини ўрганиш.

- гепатозда жигар бўлакчаларида ва ўт йўлларида қандай макроскопик ва микроскопик ўзгаришлар пайдо бўлишини билиб олиш.

4.2.
Тарбиявий мақсади:
Жигар касалликларининг патологик анатомиясини ўрганиш асосида, авваламбор талабаларнинг табобатга бўлган қизиқишини оширишга замин яратади. Жумладан, вирусли гепатитларнинг клиник морфологик жиҳатдан оғир кечадиган структур асосларини клиник белгилари билан қиёслаб талабаларга ўргатиш, инсонпарварлик ва меҳр-шавқат туйғуларини шакллантиради. Албатта ҳар қандай касалликнинг морфологик белгиларини ўрганиш талабаларда табобатга нисбатан бўлган қизиқишни кучайтиради, келажакда мустақил амалий иш бажариш тўғри келганда эҳтиёткорлигини оширади.
4.3.
Ривожлантирувчи мақсад:
Патологик анатомия фанида касалликларнинг, жумладан вирусли гепатитлар А, В, С, Д ва гепатоз касалликларини морфологик жиҳатдан ўрганишда, бу касалликларнинг структур белгиларини ҳужайра, тўқима даражасида ва макроскопик ўзгаришлар даражасида таҳлил қилиш, талабаларнинг мустақил фикрлаш ва мулоҳаза юритиш қобилиятини шакллантиришга ёрдам беради.

5.
Мавзу бўйича ёритилиши лозим бўлган асосий саволлар:

1. Вирусли гепатит касаллиги, бу қандай касаллик?

2. Вирусли гепатит касаллигининг сабаблари ва ривожланиш механизми қандай?

3. Вирусли гепатит касаллигида жигарда қандай умумморфологик ўзгаришлар ривожланади?

4. Сурункали вирусли гепатит В, С, Д  касаллигида ўзига ҳос макроскопик ва микроскопик ўзгаришлар?
5. Гепатозда ўзига ҳос макроскопик ва микроскопик ўзгаришлар.

6. Вирусли гепатит С нинг келиб чиқиш сабаблари ва морфологияси. 
7. Бу уч хил гепатитларнинг бир-биридан фарқ қилувчи белгилари.

8. Вирусли гепатит В да ривожланадиган асоратлар ва ўлим сабаблари.

9. Гепатоз – нима? Гепатоз вақтида жигарда қандай ўзгаришлар содир бўлади?

10. Вирусли гепатитларнинг макроскопик ва микроскопик белгилари.

6.
Машғулот ўтказиш жойи:

- Машғулотнинг назарий қисми ўқув хоналарида ўтказилади.

- Мавзуга таалуқли амалий кўникмалар, яъни органлар ва тўқималардаги микроскопик ўзгаришларни, гистологик ўзгаришларни, препаратларни микроскопда кўриш орқали ва телемикроскопик тизими орқали телевизорларда намойиш қилиш орқали ўрганилади.

- Органлардаги анатомик ўзгаришларни музейда макропрепаратларни ўрганиб, тасвирини ёзиб, клиник-анатомик таққослаш орқали ўрганилади. Ҳамда аутопсия хонасида ўлган касаллар майитида ички органлари талабалар иштирокида таҳлил қилинади.

7.
Машғулотни жихозлаш:
- Мавзунинг назарий қисми жадваллар орқали намойиш қилинади.

- Талабалардан бошланғич билимлари тарқатма тестлар ва масалалар ёрдамида аниқланади.

- Микроскопик препаратлар микроскопларда ва янги телемикроскопия тизимида намойиш қилинади ва албомларга чизиб, микроскопик таърифи ёзиб чиқилади.

- Ҳар-бир мавзуга тегишли макропрепаратлар музейда ўрганилиб, албомларга ёзиб олинади.         
8.
Мавзу бўйича амалий кўникмалар рўйҳати:

8.1.
Талаба эгаллаши лозим:
- Вирусли гепатитларнинг В, С, Д ва Гепатоз касалликларининг келиб чиқиш сабабларини, морфогенезини, морфологик ўзгаришларини ва асоратларини билиб олишлари лозим.

8.2.
Талаба эгаллаши лозим:
- Вирусли гепатитларнинг ўзига ҳос бўлган макро- ва микроскопик ўзгаришлари ҳақидаги маълумотларни эгаллаши лозим.

-
Органларда ривожланган морфологик ўзгаришларни макропрепаратларда аниқлаш:

1. Қандай орган ёки тўқима эканлигини тўғри аниқлаш.

2. Ўлчамлари, шакли, юмшоқ-қаттиқлиги, юзаси, ранги ва кесими тўқимасидаги ўзгаришларни аниқлаш.

3. Патологик жараён турини ва жойланишини аниқлаб диагноз қўйиш.



Макропрепаратлар:
1. Вирусли гепатит В даги постнекротик цирроз.

2. Токсик гепатоз.

3. Ёғли гепатоз. 

- Орган ва тўқималардаги ривожланган морфологик ўзгаришларни микропрепаратларда аниқлаш:
1. Орган ёки тўқимани тўғри аниқлаш.

2. Тўқимадаги гистотопографик ўзгаришларни топиш.

3. Патологик жараённинг жойланиш жойини (паренхимадами, стромадами, махсус тузилмалардами) ва турини аниқлаш.

4. Топилган патологик жараённи тўғри номланишини билиш.



Микропрепаратлар:
1. Вирусли гепатит.

2. Жигарнинг паренхиматоз ёғли дистрофияси
9.
Дарсда қўлланиладиган инновацион технология усуллари:

10 дақиқа давомида уй вазифасига тайёргарлигининг бошланғич даражасини текшириш учун “Стол ўртасида ручка” усули ўтказилади. Гуруҳ 2 та гуруҳчага бўлинади, ҳар бири ўзининг жавобларини ёзади. Вақт ҳам (ким кўп ва тез тўғри жавобларни ёзгани) ҳисобга олинади. Масалан: 

№1 топшириқ:  Жигар патологияси турларини санаб беринг.
Жавоб: ўткир вирусли гепатит, ўткир токсик гепатоз, персистрланган вирусли гепатит, сурункали фаол гепатит, ёғли гепатоз,  
№2 топшириқ: Вирусли гепатитларда вирусларнинг касаллик қўзғатиш морфогенетик механизми.

Жавоб: Вируслар катталиги 40-45 нм га тенг. Унинг марказида 2 оқсилли ёки нуклеин кислотали спираллари мавжуд ва бу спиралларида 2 хил антиген HBc антиген ҳамда HBe антиген жойлашган. Вирус ташқи томондан капсид парда билан ўралган. Капсид пардада вирус жигар ҳужайрасига, цитоплазмасига киргандан кейин жигар ҳужайраси томонидан HBsAg пайдо қилади ҳамда муциназа ферментидан махсус рецептор пайдо бўлади ва бу рецептор жигар ҳужайраси ташқи юзасидаги липопротеидли рецепторга калит қулфга тушгандай тўғри келади ва уни очиб гепатоцит цитоплазмасига РНКаза ферментини ишга солиб ҳужайра РНКсини вирус РНК га айлантиради. Бу ҳолатни репродукция дейилади. Вирус заррачалари электрон микроскопда кўрилганда осмеофил бўялган Дейна таначалари кўринишида намоён бўлади. Ёруғлик микроскопида кўрилганда оқсиллар алмашинувидан пайдо бўлган эозин билан қизил рангга бўялган гиалин тоғайига ўхшаш Каунсильмен оқсили пайдо бўлади. Натижада гепатоцитлар ташқи юзасидаги толерантлик рецепторини йўқотиб аутоантиген ҳужайраларга айланади ва унга қарши организмнинг иммун системаси Т киллер лимфоцитларни кўп ишлаб чиқариб жигар ҳужайралари атрофида лимфоцитар инфильтрат пайдо қилади ва Т киллерлар ўзининг цитолитик таъсири билан жигар ҳужайраларини лизислаб ўлдиради ва ҳар хил некроз ўчоқлари пайдо бўлади. (фокал некроз, поғонасимон некроз, центролобуляр некроз, кўприксимон некроз ҳамда массив некроз). 

«Аукцион» усули 

1. Машғулотда кўриш учун қандайдир микропрепарат берилади. Асосий микроскопик белгиларини санаб ўтиш керак. Масалан микропрепарат “Жигарнинг паренхиматоз ёғли дистрофияси” 

Жавоб: микроскопик жиҳатдан агар препарат гематоксилин эозинда бўялган бўлса жигар ҳужайралари цитоплазмасида рангсиз вакуолалар пайдо бўлганлиги яъни ёғнинг спиртлар таъсирида эриб кетганлиги аниқланади. Агар судан III бўёғида бўялган бўлса гепатоцитлар цитоплазмасида тўқ сариқ рангли ёғ томчилари пайдо бўлганлиги аниқланади. 
«Қопдаги мушук» усули олинган билимларни баҳолаш ва якунлаш мақсадида ҳар бир машғулотни охирида ўтказилади. Ҳар бир машғулотга ўқитувчи (талабалар сонига қараб) индивидуал топшириқ вариантлари тайёрлайди. Топшириқни бажариш учун 10-15 минут вақт берилади. Саволларга ёзма равишда жавоб берилади. Бажарилаётган ишларни ҳамма иштирокчилар билан бирга текширилади ва оғзаки усулда муҳокама қилинади. Масалан: 

№1 топшириқ:  Жигарнинг токсик дистрофияси даврлари. 

Жавоб: бу касалликда клиник морфологик жиҳатдан 3 давр фарқланади. 1. Ёғли дистрофия даври. 2. сариқ дистрофия даври. 3. қизил дистрофияси даври. 

№2 топшириқ: Вирусли гепатит С нинг характерли белгиларини сананг. 1. парентераль йўл билан юқади. 2. эффектив иммунитетнинг йўқлиги. 3. жигар циррози ривожланишининг паст частотаси. 4. сурункаланишнинг юқори частотаси 5. клиник енгил кечиши   

Жавоб:  1,2,4,5
10. Дарсда қўлланиладиган назорат турлари:

-
Оғзаки сўров.
Талабаларнинг бошланғич билимини аниқлаш мақсадида дарснинг бошида «Ким тез, Ким кўп» усулида бир қатор майда жараённи аниқлаш бўйича саволлар оғзаки ҳолда берилиб, Ким қандай жавоб берганига қараб баллар қўйилади. Ҳамда «Аукцион» усулида тузилган саволлар асосида музейда талабаларнинг макро- ва микропрепаратларни қандай даражада ўзлаштирганлиги оғзаки ҳолда аниқланади.

-
Ёзма сўров.
«Қопдаги мушук» ва «Ари уяси» усулларида тузилган вазифалар асосида талабалар томонидан ўзлаштирилган назарий ва амалий билимлар ёзма ҳолда сўралади.

-
Тестлар ёрдамида сўров.
Ўргатувчи-назорат қилувчи тестлардан   олиб тайёрланган вариантлар асосида бошланғич билимларни сўраш мумкин.

-
Амалий кўникмаларни бажариш бўйича алгоритмли сўровни амалга ошириш.
Қўлланманинг Амалий кўникмалар қисмида келтирилган макро- ва микропрепаратларни ўрганиб билиб олиш учун тузилган алгоритмли саволлар асосида вирусли гепатитлар ва гепатоз касалликларида жигарда ривожланадиган морфологик ўзгаришларни билиб олиш, албомларга ёзиб ва чизиб олиш ишлари бажарилади.

11. Дарснинг олиб борилиши:
 Ташкилий қисмида дарснинг олиб борилиши ва тартиби ҳақида тушунча берилади.

РЕЖА: 

1) Ташкилий қисм. Талабаларни дарс мавзуи мақсади, вазифалари, олиб борилиши, билимларни ўрганиш тартиби билан таништириш. 

2) “Копдаги мушук”, “Стол ўртасида ручка” ва “Аукцион” методлари асосида таълим олувчилар йўналтирувчи саволлар ёрдамида жигар касалликлари сабаблари, морфологик белгилари, аҳамияти ва булардаги патоморфологик ўзгаришлари тўғрисида ўз билимларини намоён қилишади. 
3) “Ким кўп, ким тез” усулида дарс мавзусига тегишли терминлар асосида талабаларнинг бошланғич билимини текшириш.
4) Ўқитувчи томонидан жигар касалликлари, уларнинг сабаблари, морфологик белгилари, турлари аҳамияти ва булардаги патоморфологик ўзгаришлари ҳақида қисқача маълумот берилади. 

5) Тестлар тўплами усули асосида ушбу мавзуга тегишли амалий кўникмаларни йўналтирувчи саволлар ёрдамида ўрганиб олиш. 

Амалий кўникмалар, вазиятли масалаларни талабаларга тарқатиб, ҳар бири асосида якуний билимларни аниқлаш ва журналга баллар қўйиш. Талабаларнинг мустақил муҳокамасидан кейин ўқитувчи томонидан “Ким тез, ким кўп” усулида, терминлар асосида талабаларнинг бошлангич билими аниқланади. 



Терминология.

 Гепатит, гепатоз, цирроз, ёғли дистрофия, сариқ дистрофия, қизил дистрофия, гепаторенал синдром, Каунсильмен таначаси, Маллори таначаси.
12. Машғулотнинг хронологик харитаси:

	№
	Машғулот босқичлари.
	Машғулот шакли.
	Мин.

	1
	Ўқитувчининг кириш сўзи. Мавзуни асослаб, маъно ва моҳиятларини тушунтириш. Мақcад ва вазифаларни аниқлаш.  
	
	   5

	2
	Амалий машғулот мавзусига таалуқли маълумотларни талабалар Билан мухокама қилиш, Янги педагогик технология усулларини қўллаб, ўргатувчи-назорат тестларидан фойдаланиб талабаларнинг дастлабки билим даражаларини текшириш.  
	Сўров.
Тушунтириш.
	   40

	3
	Мухокамага якун ясаш. Ўқитувчи томонидан талабаларнинг мавзуга тайёргарлик даражасини айтиш.
	Хулоса қилиш.
	   5

	4
	Талабаларга мавзуни ўзлаштириш учун белгиланган кўргазмали қуроллар: слайдлар, макро- ва микропрепаратлар, телемикроскопия, тарқатма материалдан фойдаланиш бўйича кўрсатмалар ва тушунтиришлар бериш
	Тушунтириш.
	   25

	5
	Талабалар томонидан машғулотнинг амалий қисмини бажариши бўйича мустақил иши. Макро- ва микропрепаратларни ёзиб ва албомга чизиб олиш.
	Микроскопда вателемикроскопияда гистопрепаратларни, музейда макропрепаратларни кўриш. 
	   40

	6
	Талабаларнинг ўзлаштирган назарий билимлари ва Амалий иш натижаларини мухокама қилиш ва машғулот мақсадига эришилганлик даражасини ҳисобга олган ҳолда гуруҳ фаолиятини баҳолаш.
	Оғзаки, ёзма, тест, Амалий иш натижаларини текшириш, мунозара-баҳс.
	   15

	7
	Ушбу машғулот бўйича ўқитувчининг хулосаси, ҳар-бир талаба фаолиятини 10 баллик тизим бўйича баҳолаш ва эълон қилиш. Кейинги дарсга тайёрланиш учун талабаларга вазифа ва саволлар бериш.
	Хулоса, баҳолаш. Уйга вазифа ва саволлар бериш.
	   5


13. Адабиётлар:

-
асосийлари:

1. Абдуллахўжаева М. С. 
«Одам патологияси асослари»,
II қисм,    Тошкент, 1999, 
303-379-бетлар.

2. Серов В. В. 
«Патологическая анатомия»,
учебник, Москва, 1993,       386-391-бетлар.

3. Патологик анатомиядан мустақил ўрганиш учун қўлланма.
Тошкент, 1993.

4. Серов В. В., Ярыгин Н. Е. 
«Атлас патологической анатомии»
Москва, 1986.

Методик қўлланмани ассистент 
Жумаев З. Ҳ. тузди ва кафедра 
мажлисида мухокама қилинди.










2012 й.
Кафедра мудири, профессор ______________Р. И. Исроилов

